Il-frażi, “Jiena hu” fil-Kotba Mqaddsa u fl-Evanġelju skont San Ġwann
Fil-Bibbja, il-frażi, “Jiena hu” titfaċċa l-ewwel darba fil-ktieb ta’ l-Esodu meta Alla nnifsu juri ismu lil Mosè, “JIENA HU DAK LI HU,  Hekk għandek tgħidilhom lil ulied Iżrael, ‘JIENA HU bagħtni għandkom.’.” (Eżodu 3:14)
Fl-Evanġelju skont San Ġwann, Ġesù nnifsu juża din il-frażi għalih nnifsu diversi drabi. B’dan l-Evanġelista jkompli jsaħħaħ id-Divintà ta’ Ġesù.
Dawn huma:-
· Għall-kliem tal-mara Samaritana, “jiena naf li ġej il-Messija, dak li jgħidulu Kristu”, Ġesù jwieġeb, “JIENA HU li qiegħed nitkellem miegħek.” (Ġw 4;26)
· Meta dixxipli raw lil Ġesù miexi fuq il-baħar, hu qalilhom, “JIENA HU, la tibżgħux.” (Ġw 6:20)
· Ġesù jgħid, “JIENA HU l-ħobż tal-ħajja.” (Ġw 6:35, 41, 48, 51)
· Ġesù qabal ikellimhom u jgħidilhom, “JIENA HU d-dawl tad-dinja.” (Ġw 8:12, 9:5)
· “Jekk intom ma temmnux lil JIENU HU, tmutu fi dnubietkom.” (Ġw 8:24)
· “Meta terfgħu lil Bin il-bniedem, allura tagħrfu li JIENA HU.” (Ġw 8:28)
· “Tassew, tassew ngħidilkom, qabel ma kien Abraha, JIENA HU.” (Ġw 8:58)
· “JIENA HU l-bieb tan-nagħaġ.” (Ġw 10:7)  u “JIENA HU r-ragħaj it-tajjeb.” (Ġw 10:11)
· “JIENA HU il-qawmien u l-ħajja.” (Ġw 11:25)
· “JIENA HU it-triq, il-verità u l-ħajja.” (Ġw 14:6)
· “JIENA HU id-dielja tassew.” (Ġw 15:1)
· Fil-ġnien taż-zebbuġ, il-Lhud jgħidulu li qed ifittxu lil Ġesù ta’ Nazaret u Ġesù, għal darbtejn jgħidilhom, “JIENA HU.”  U għal din il-frażi huma jersqgħu lura u jaqgħu mal-art.

